
Numru. 85/2013 
 
 
 

Il-Pulizija 
(Spettur Jurgen Vella) 
 
vs 
 
RAYMOND SILVIO 
 
 
Il-Qorti, 
 
 
Rat li l-imputat RAYMOND SILVIO, ta’ tnejn u hamsin 
(52) sena, bin Emanuel u Natalina xebba Balzan, 
imwieled il-Pieta’, nhar is-6 t’April 1960, residenti gewwa 
55, Triq is-Sorijiet, Rahal Gdid , detentur tal-Karta tal-
identita’ 285160M gie mressaq quddiemha akkuzat talli: 
 
Nhar it-28 ta’ Jannar 2013 ghall-habta tad-disgha u 
ghaxra ta’ filghaxija (21:10hrs) minn gewwa triq il-
Lampuka, Rahal Gdid, bil-hsieb li jaghmel delitt wera’ dan 

il-hsieb b’atti esterni u ta bidu ghal ezekuzzjoni tad-delitt 
billi pprova jisraq vettura tal-ghamla Peugeot bin-numru 
tar-registrazzjoni AAN813, liema serq ma giex esegwit 
minhabba xi haga accidentali u indipendenti mill-volonta’ 
tieghu u li kieku gie esegwit kien ikun aggravat bl-oggett 
tal-haga misruqa, mezz, hin u valur li jeccedi l-elfejn, tlett 
mija u disgha u ghoxrin Ewro u sebgha w tletin centezmu 
(€2,329.37) u li kieku sar kien ikun ghad-detriment ta’ 
Albert Cassar u/jew persuni ohra; 
 
Ukoll talli fl-istess data, hin lok u cirkostanza 
volontarjament hassar, ghamel hsara jew gharraq hwejjeg 
haddiehor mobbli jew imobbli u cioe ghamel hsara fuq l-
imsemmija vettura ghad-dannu ta’ Albert Cassar u/jew 
persuni ohra liema valur tal-hsara ma jeccedix l-elf, mija u 
erbgħa u sittin Ewro u disgħa u sittin ċenteżmu 
(€1,164.69). 
 
Rat l-atti tal-kawza u d-dokumenti esebiti u cioe’ att mill-
estratt tat-twelid, fedina penali, okkorrenza, dikjarazzjoni 
tar-rifjut li jkun assistit minn avukat, kunsens tal-Avukat 
Generali u stqarrija ta’ l-imputat. 
 
Semghet l-ammissjoni tal-imputat kif registrata llum 
disgha u ghoxrin (29) ta’ Jannar 2013 w ghalhekk, fuq tali 
ammissjoni l-Qorti m'ghandhiex triq ohra salv li ssibu hati 
tal-akkuzi kif dedotti kontra tieghu mill-prosekuzzjoni. 
 
Il-Qorti wissiet lill-istess imputat b’mod l-aktar solenni fuq 
il-konsegwenzi legali ta’ dik it-twegiba tieghu u taghtu 
zmien xieraq biex jekk ried, seta’ jerga’ lura minnha u fil-
fatt l-ammissjoni tieghu giet registrata fl-atti ta’ din il-
kawza fl-istess seduta tad-disgha u ghoxrin (29) ta’ 
Jannar 2013. 
 
Invista ta’ tali ammissjoni, il-Qorti m’ghandhiex triq ohra 
salv li ssib lill-imputat hati ta’ l-akkuzi. 
 
Il-Qorti semghet lill-Prosekuzzjoni tiddikjara illi l-imputat 
ikkoopera bi shih maghha tul din l-investigazzjoni u li d-
danni subiti minn Albert Cassar jikkoncernaw hsara 
f’bieba wahda tal-vettura. 

Semghet lill-imputat jiddikjara li ghamel zmien taht kura 
medika u psikjatrika u fil-fatt ghandu assenjat mieghu 
haddiem socjali. 
 
Rat il-fedina penali ta’ l-imputat li mhix daqstant reflettarja 
u minn ezami ta’ l-istqarrija tieghu, il-Qorti thoss li dan 
huwa kaz socjali u li l-imputat ghandu problemi li 
ghandhom jigu indirizzati bil-ghan li jzomm il-boghod mill-
hajja ta’ delinkwenza u ghalhekk hi thoss li fic-cirkostanzi, 
hija ghandha tpoggi lill-istess imputat taht id-direzzjoni ta’ 
Ufficjal tal-Probation. 
 
Ghaldaqstant il-Qorti wara li rat l-Artikoli tal-Ligi, u 
cioe’ l-Artikoli 41(1)(a), 263, 267, 270, 278(3) u 325(b)  
Kapitolu 9 tal-Ligijiet ta’ Malta, il-Qorti tiddikjara li ssib 
lill-imputat RAYMOND SILVIO hati ta’ l-akkuzi u 
tiddeciedi li tpoggih taht ordni ta’ Probation ai termini 
tal-Artikolu 7(1) tal-Kapitolu 446 tal-Ligijiet ta’ Malta 
ghal zmien tliet snin mil-lum taht l-kundizzjonijiet 
imsemmija fl-anness digriet. 
 
Il-Qorti spjiegat lill-hati fi kliem car, kemm r-
responsabilita’ tieghu u x’jigri jekk hu jikkommetti 
reat li ghalih ikun hemm piena ta' prigunerija matul l-
perjodu ta’ tlett [3] snin. 
 
Il-Qorti tordna ai termini tal-Artikolu 7(8) tal-Kapitolu 
446 tal-Ligijiet ta’ Malta li kopja ta’ din s-sentenza tigi 
notifikata lid-Direttur tad-Dipartiment tal-Probation u l-
Parole sabiex jigi nominat il-kandidat idoneju ghal 
dan l-ghan. 

